
EXCERPTA E RITIBUS SERVANDIS IN CANTU MISSiE - PRO ANTIPHONIS AD INTRO1TUM ET AD COMMUNIONEM



Accedente sacerdote ad altare, incipiunt cantores antiphonam ad Introitum. Quae in feriis et festis simplidbus intonatur ab uno cantore, usque ad signum appositum *; in aliis festis ct in dominicis a duobus; sed in solemnitatibus a quatuor, ubi cantores suppetunt. Chorus (vel schola) prosequitur usque ad psalmum. Primam partem versus psalmi, usque ad asteriscum, et f. Gloria Patri ipsi cantores proferunt, versum absolvente universo choro. Postea repetitur, item ab omnibus, antiphona usque ad psalmum. Si celebrans cum ministris introitum facit in ecclesiam per viam longiorem, nil prohibet quominus, decantata antiphona ad Introitum cum suo versu, plures alii eiusdem psalmi versus cantentur; quo in casu, post singulos vel binos versus repeti potest antiphona, et, quando celebrans ante altare advenerit, abrupto psalmo, si opus sit, cantatur Gloria Patri, et ultimo repetitur antiphona. Quando antiphona ad Introitum post versum psalmi resumenda est, terminatio ipsius versus sumitur a versu Gloria Patri, si pro hac conclusione habeatur modulatio specialis. E. g. in Introitu Ad te levdvi: Quando post f. antiphona non repetitur :

E ritibus servandis in cantu Missae Quando post f. repetitur antiphona :



ta et semi-tas tu- as



e-do- ce me.



Ad te leva-vi... etc.



Antiphona ad Communionem intonatur ut supra de antiphona ad Introitum dictum est. H»c antiphona per se canenda est dum sacerdos celebrans Sanctissimum Sacramentum sumit. Si autem fideles communicandi sint, cantus eiusdem antiphona: inchoetur dum celebrans sacram Communionem distribuit Si eadem antiphona ad Communionem e quodam psalmo desumpta sit, licet alios eiusdem psalmi versus decantare; quo in casu, post singulos vel binos versus, repeti potest antiphona, et, Communione expleta, psalmus clauditur cum Gltiria Patri, et repetitur antiphona. Si vero antiphona non sit de psalmo, seligi potest psalmus solemnitati et actioni liturgicse congruens. Expleta autem antiphona ad Communionem, prsesertim si fidelium Communio diu protrahitur, licet quoque aliam cantiunculam latinam, sacrsc actioni congruam, decantare.

